
15-04-2019 

Inatsisartut suleriaasianni § 37 imm.1. naapertorlugu Naalakkersuisunut apeqqut imaattoq 

matumuuna saqqummiuppara: 

Naalakkersuisut apeqqut: 

1. Qanoq Kalaallit Airports aamma mittarfissualiornissaq aningaasalersorneqarniarpa, 

Aningaasaqarnermut Ataatsimiititaliami amerlanerussuteqartut maannakkut 

innersuussutigaat Naalakkersuisunut konto 10.13.11-mut aningaasaliissutit 

isorliunerusunut sanaartugassanut inisseqqullugit innersuussuteqarmata, 

taamaalilluni 250 million koruuninik minnerusumik 

aningaasaliissuteqartussanngorlugu? 

 

2. Qanormita Naalakkersuisut ikinnerussuteqarlutik Aningaasaqarnermut 

Ataatsimiititaliami ilaasortat oqaaseqaataat isumaqarfigaat, uanimi 

mittarfissualiornissamut inatsit aamma aningaasaqarnermut 2019-imoortumut 

inatsissami allanngortinneqassasoq piumasaqaatigineqarmat taamaalilluni 

Mittarfissualiornissaq tamaat aatsaat nalilersuiffigineqaqqittariaqalerluni? 

 

3. Aningaasaqarnermut Ataatsimiititaliamiit taamatut kissaateqartoqarnera 

naapertorlugu Naalakkersuisut qanormita sunniiniarlutik periarfissaqarpat Kalaallit 

Airports-ip sulineranut sanaartorneqartussat eqqarsaatigalugit? 

 

4. Qanoq Kalaallit Airports-imi siulersuisut isumaqarpat Mittarfissualiornissamut 

qulartoqalernera aamma tapersersorneqarnerata annikillinera pissutigalugu, 

Aningaasaqarnermut Ataatsimiititaliap inassutaa malillugu? 

 

5. Apeqquteqaat aallaavigalugu oqallitsitsinissamut oqallitsitsinerullu kinguneranik 

suliaq unitsinneqarallassasoq Naalakkersuisunut piumasarineqassappat qanoq 

Naalakkersuisut isumaqarpat? 

 

6. Naalakkersuisut arlaannik paasissutissaatinik misissuisimanermik peqarpat, 

mittarfissualiornissap inuiaqatigiit sunniutaasussanik nalilersuineq malillugu? 

 

7. Naalakkersuisut innersuussutigisinnaavaat Kalaallit Airports-imut sanaartorneq 

unitsinneqarallassasoq, sioqqullugu qinersisoqassagaluarpat imaluunniit siulersuisut 

taamatut siunnerfeqassappata? 

(Inatsisartunut ilaasortaq, Pele Broberg, Partii Naleraq) 

Tunngavilersuut: 

Inatsisartut ataatsimiittarfianiit Aningaasaqarnermut Ataatsimiititaliap siulittaasuata partiit allat 

kaammattuuteqarfigai aningaasaliissutit allamut nuunneqassasut aningaasaliissutit 2.074 Kalaallit 

Airports-ip aningaasaataaniit. 

Tamannami Aningaasaqarnermut Ataatsimiititaliamiit amerlanerussuteqarlutik oqaaseqaateqartut 

Siumut, Inuit Ataqatigiit aamma Demokraatit naqissusermassuk. Ikinnerussuteqarlunili 

oqaaseqartumiit Partii Naleqqamiit oqaatigineqarpoq tamanna akisussaassuseqanngitsumik 

iliornerussasoq aningaasaliissutit allamut nuunneqassappata, inatsit allanngortinneqaqqaanngippat 

nuussisoqarsinnaanngimmat. 

Partiinit tamanit kissaatigineqanngilaq suliffeqarfiit allat aningaasanik aallerfigineqassasut 

(imaluunniit tuniniarneqassasut) mittarfissualiornissaq aningaasalersorniarlugu, taamaattumik 

Naalakkersuisut tamatumunnga qanoq isumaqarnerat aammalu arlaatigut periarfissanik 

mittarfissualiornissat unitsikkallarsinnaaneqarnerat eqqarsaatigalugu paaserusunnarmat. 

 

Apeqqut ullut suliffiit qulit iluani akineqarnissaa kissaatigaara 

